
wat piara orang-orang njang soeda tida koewat mentjari pengidoepannja, atawa njang tida karawatan, sigra djoega Roemah-Meskin itoe soeda terdiriken dengen langkep sekalian perabotnja.

Keizer priksa sa'dalem astananja, ada kadapetan ija poenja laskar laskar atawa boedak boedak prampoewan, toewa moeda dan prawan, sekalian itoe ada satoe djoemlah 3600 djiwa, marika terkeloewarken dari astana, dan di mardikaken, serta masing-masing di kasi kawin dengen terbri ongkost oleh Keizer, itoe tempo di dalem dan di loewar kota, serta di lain-lain tempat poenja anak negeri, semoewa pada dapet kasenengan dengen kaslametan. Keizer kasi keloewar soerat plekat, tertempelken di mana-mana tempat njang ramee, soepaija gampang terbatja oleh banjak orang, plekat itoe boeninja begini:



„Langit dan Boemi begitoe besar, Mata-hari dan Boelan njang menerangin, terang sekali Allah Toehan poenja kabesaran dan ka'adilan, tida'oesah tjerita hari di belakang, djahat dan baik itoe plantas djoega boleh djadi njata, njang pake kelaskoean djahat tida lama mesti keliatan pembalesannja, njang pake kelakoean baik, boleh dapet gandjapran gampang redjekinja, seriboe akalan tida booleh lawan sama orang njang taoe dirinja, sepoeloeh riboe kasalahan dan kadjahatan, tida boleh menang sama orang njang baik hati, kaloek di dalem ingetan tida sasoenggoenja hendak berboewat kabaik'än, tentoe tida bergoena maskipoen

